
Отворени Центри за кариера во Прилеп 
 

Проектот на УСАИД Младинска мрежа за стекнување вештини за вработување 
(YES мрежа) денес отвори центри за кариера во средните училишта „Мирче 
Ацев“ и „Ѓорче Петров“ во Прилеп. Ова се 2 од 25 училишни центри за кариера 
кои УСАИД планира да ги реновира и опреми во 6 општини. УСАИД обезбеди 
нов мебел, ИТ опрема, книги и други ресурси и материјали во вредност од 5.000 
долари по училиште. Покрај тоа, Проектот YES мрежа и Општина Прилеп 
потпишаа Меморандум за разбирање за поддршка на Економскиот совет во 
Прилеп и унапредување на неговата улога во истражувањето на опции и 
изнаоѓање решенија за невработената младина и успешни вработувања на 
оние што ќе бараат работа во иднина. 
 

„Го поттикнуваме Советот да соработува со претставниците од училиштата за да 
им пренесе што бараат работодавачите од идна работна сила.  Заеднички, 
училишните центри за кариера, работодавачите и другите членови на 
Економскиот совет можат да постигнат поголемо влијание во намалување на 
невработеноста кај младината“ истакна Директорот на Мисијата на УСАИД, г. 
Роберт Вурц (Robert Wuertz).  
 

Главна цел на центрите за кариера е да им помогнат на младите луѓе да ги 
стекнат неопходните вештини за успешно наоѓање на работа и вработување.  
Нивните ресурси и услуги ќе им помогнат на учениците да дознаат за 
можностите што ги нудат центрите за кариера и како тие се поврзани со 
нивното знаење, личните особини и вештини, како да развиваат вештини за 
наоѓање работа, а потоа и да ги најдат нивните идеални работни места.  Во 
текот на следната година, УСАИД ќе продолжи да ги поддржува активностите за 
реновирање и опремување на центрите за кариера во средните училишта во 
четири дополнителни општини. 
 

БЕЛЕШКА ДО УРЕДНИЦИТЕ:     
Проектот на УСАИД – YES мрежа ќе ја имплементира Центарот за развој на 
образованието (Education Development Center), глобална непрофитабилна 
организација, која е посветена на подобрување на процесот на учење и промовирање 
на здравјето. Проектот соработува со Агенциите за вработување, средните стручни 
училишта и младинските невладини организации, со цел да им помогне на учениците во 
последната година од образованието и на невработената младина, со активности за 
нивно  насочување, обуки за развивање вештини за работа и раководење, и практично 
учење како на пример, практикантска работа и претприемачки активности.  Сите се 
дизајнирани со цел да им помогнат на младите луѓе да влезат во светот на награди 
продуктивна работа. 
Американскиот народ, од 1993 година наваму, преку УСАИД има инвестирано повеќе од 
500 милиони долари во Македонија. УСАИД работи со граѓаните на Македонија на 
отворање нови работни мести, зајакнување на демократските институции и практики, 
унапредување на интегрираното образование и ги подготвува студентите за влез на 
пазарот на труд. Овие иницијативи го подобруваат квалитетот на животот и ја поддржуваат 
транзицијата на Македонија кон стабилна и просперитетна демократија. УСАИД 
обезбедува економска и хуманитарна помош во преку 100 земји во светот. За повеќе 
информации, посетете ја веб-страницата http//Macedonia.usaid.gov и FB страницата на 
УСАИД http://www.facebook.com/USAIDMacedonia   


